
	Ձեր 11.12.2025թ. N ԱԹ/ԱՄ-1/36234-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է 2025թ. պետական բյուջեի 1011 ծրագրի «12001. Ընտանիքի կենսամակարդակի բարձրացմանն ուղղված նպաստներ» միջոցառման գծով առկա ազատ ֆինանսական միջոցներից 110.5 մլն դրամ վերաբաշխել 1117 ծրագրի 11004. Սոցիալական պաշտպանության ոլորտի տեղեկատվական համակարգի սպասարկման (կատարելագործման), շահագործման և տեղեկատվության տրամադրման ծառայություններ միջոցառմանը՝ ««Նորք» սոցիալական ծառայությունների տեխնոլոգիական և իրազեկման կենտրոն» հիմնադրամի (այսուհետ՝ Հիմնադրամ) կողմից մատուցվող ծառայությունների բնականոն գործունեությունը և անընդհատությունը ապահովելու համար՝ ելնելով Հիմնադրամի մոտ առաջացած ֆինանսական միջոցների պակասորդից և կառավարման խնդիրներից։
Նախագծի հիմնավորմամբ նշվում է, որ առաջարկվող վերաբաշխման անհրաժեշտությունը պայմանավորված է թվով 31 ազատված աշխատակիցների գծով կատարված վերջնահաշվարկների, ինչպես նաև ընթացիկ տարվա հունվար-հոկտեմբեր ամիսներին պետական բյուջեից դրամաշնորհի ձևով Հիմնադրամին տրամադրվող ֆինանսական աջակցության գումարների՝ հաստատված ծախսերի նախահաշվից շեղումով։
Հայտնում ենք, որ Նախագծով և դրան կից ներկայացված փաստաթղթերով հիմնավորված և պատճառաբանված չեն այն օբյեկտիվ հանգամանքները, որոնց առկայությամբ պայմանավորված առաջացել են Հիմնադրամին դրամաշնորհի ձևով հատկացված գումարների և փաստացի իրականացված ծախսերի միջև տարբերությունները։ Տարանջատված չէ նաև նոյեմբեր ամսվա համար անհրաժեշտ 47.0 մլն դրամը և դեկտեմբեր ամսվա համար անհրաժեշտ 63.5 մլն դրամը ինչ համամասնությամբ են անհրաժեշտ մի կողմից 31 ազատված աշխատակիցների գծով կատարված վերջնահաշվարկների իրականացման համար և, մյուս կողմից, ընթացիկ տարվա ընթացքում այլ պարտավորությունների մարման համար։ Ավելին, ներկայացված չէ, թե Հիմնադրամը ինչ քայլեր է ձեռնարկել 2025թ. պետական բյուջեով հատկացված միջոցները արդյունավետ և նպատակային օգտագործելու ուղղությամբ՝ բացառելու տարեվերջին լրացուցիչ միջոցների հատկացման անհրաժեշտությունը և ապահովելու հանրային ֆինանսների օգտագործման արդյունավետություն:
Բացի վերոգրյալը, Նախագծին կից ներկայացված չեն 110.5 մլն դրամի բացվածքն ըստ ծախսային ուղղությունների, համապատասխան հաշվարկ-հիմնավորումները, ինչպես նաև 2026թ. և հետագա տարիների պետական բյուջեների ծախսերի վրա հնարավոր ֆինանսական ազդեցության գնահատականը, քանի որ միջնաժամկետ հատվածում 11004. Սոցիալական պաշտպանության ոլորտի տեղեկատվական համակարգի սպասարկման (կատարելագործման), շահագործման և տեղեկատվության տրամադրման ծառայություններ միջոցառման գծով նախատեսված է այնքան գումար, որքան որ 2025թ.-ի պետական բյուջեով՝ 311.2 մլն դրամ:
Ամփոփելով վերոշարադրյալը՝ հայտնում ենք, որ Նախագծի վերաբերյալ հիմնավոր դիրքորոշում կարող ենք հայտնել բարձրացված հարցերի պարզաբանման և համապատասխան հաշվարկ-հիմնավորումների տրամադրման դեպքում:

	Ընդունելի չէ։
[bookmark: _GoBack]Տարիներ շարունակ ««Նորք» սոցիալական ծառայությունների տեխնոլոգիական և իրազեկման կենտրոն» հիմնադրամին ՀՀ պետական բյուջեից ֆինանսավորումը իրականացվել Է նույն սկզբունքով և նույն չափով՝ առանց հաշվի առնելու վերջինիս կողմից սոցիալական ոլորտի թվային միջավայրի համար անհրաժեշտ համակարգերի ստեղծման և դրանց սպասարկման առանձնահատկությունները, անընդմեջ ավելացող նոր պահանջները և փոփոխությունները։ Չի գնահատավել առկա և ավելացող համակարգերի ստեղծման և սպասարկման համար անհրաժեշտ որակյալ մասնագետների ներգրավման կարևորությունը։ Ակնհայտ է, որ Հիմնադրամին դրամաշնորհային պայմանագրով տարեկան հարկացվող 311,0 մլն դրամ ռեսուրսը բավարար չէ վարձատրելու որակյալ մասնագետներին՝ այդ թվում նաև հոգալով հիմնադրամի պահպանման համար անհրաժեշտ ընթացիկ և կապիտալ ծախսերը։
ՀՀ ֆինանսների նախարարության այն դիտարկմանը, որ տարանջատված չէ նոյեմբեր և դեկտեմբեր ամսվա համար պահանջվող 47.0 մլն և 63.5 մլն դրամների համամասնությունը՝ համաձայն չենք, քանի որ այն հստակ ներկայացվել է նախագծի հիմնավորմամբ՝ մասնավորապես․
Նոյեմբեր և դեկտեմբեր ամիսների համար անհրաժեշտ 110,0 մլն դրամ գումարը բացառապես ուղղվելու է հիմնադրամի աշխատակիցների աշխատավարձի,  ընթացիկ պահպանման և կոմունալ ծախսերի մարմանը, մատակարարների նկատմամբ կուտակված պարտավորությունների մարմանը, ինչպես նաև նոյեմբեր ամսին ազատված աշխատակիցների վերջնահաշվարկների մարմանը:
Ինչ վերաբերվում է 2026թ. և հետագա տարիների պետական բյուջեների ծախսերի վրա հնարավոր ֆինանսական ազդեցության գնահատականին՝ հայտնում ենք, որ 2026թ, պետական բյուջեի պլանավորման փուլում ներկայացվել է 550,3 մլն դրան հայտ, որը սակայն ՀՀ ՖՆ կողմից մերժվել է՝ առաջարկելով պահպանել 2025թ, ցուցանիշը։ Ակնհայտ է որ 2026թ․ ընթացքում պլանավորված 311,0 մլն դրամ դրամաշնորչհային ռեսուրսը և Հիմնադրամի կողմից գեներացվող սեփական մոտ 144,0 մլն դրամ եկամուտը չի բավարարելու Հիմնադրամի (ամսական շուրջ 95,0 մլն դրամ, կամ տարեկան 1,140 մլն դրամ) բնականոն գործունեության շարունակելու համաար։ Ըստ նախնական գնահատականների՝ 2026թ․ ընթացքում՝ հիմնադրամի ֆինանսական դեֆիցիտը կկազմի մոտ 685,0 մլն դրամ, որը առաջրկելու ենք համալրել կամ ՀՀ պետական բյուջեի, կամ ՀՀ ԱՍՀՆ հնարավոր տնտեսումների, կամ թվայնացման բյուջեի հաշվին։     
	



